
მრგვალი მაგიდა 
საქართველოში  ლანსაროტის კონვენციის უფრო ეფექტიანი განხორციელების ხელშეწყობა: 
ბავშვთა სექსუალური ექსპლუატაციისა და სექსუალური ძალადობის წინააღმდეგ ბრძოლის სფეროში არსებული გამოწვევები და კარგი პრაქტიკა  
21-22 მარტი, 2019 
სამუშაო ენები:  ინგლისური, ქართული (სინქრონული თარგმანი უზრუნველყოფილია)  
ღონისძიებების ადგილი:
რესპუბლიკა 
ვარდების რევოლუციის მოედანი N6 
თბილისი, საქართველო
ორგანიზებულია ევროპის საბჭოს პროექტის 

„ბავშვთა სექსუალურ ექსპლუატაციასა და ძალადობაზე რეაგირება საქართველოში, ფაზა 1“ მიერ, რომელიც ხორციელდება საქართველოსთვის ევროპის საბჭოს 2016-2019 წლების სამოქმედო გეგმის ფარგლებში

შინაარსი 
ევროპის საბჭოს კონვენცია სექსუალური ექსპლუატაციისა და სექსუალური ძალადობის წინააღმდეგ ბავშვთა დაცვის შესახებ, რომელიც ასევე ცნობილია როგორც "ლანსაროტის კონვენცია", საქართველოში 2015 წელს შევიდა ძალაში. ლანსაროტის კონვენცია არის ყველაზე ამბიციური და ყოვლისმომცველი საერთაშორისო სამართლებრივი ინსტრუმენტი, რომელიც მიზნად ისახავს ბავშვთა დაცვას სექსუალური ექსპლუატაციისა და სექსუალური ძალადობისაგან, ამ დანაშაულების პრევენციას, და დამნაშავეთა დასჯას. ლანსაროტის კონვენციის განხორციელებით საქართველოს წვლილი შეაქვს გაეროს მდგრადი განვითარების მიზნების მიღწევაში (კერძოდ,  მიზნები 16.1 და 16.2). 
ლანსაროტის კონვენციის მხარეთა კომიტეტი, რომელიც ასევე ცნობილია როგორც "ლანსაროტის კომიტეტი", მონიტორინგს უწევს კონვენციის განხორციელებას თემატური მონიტორინგის რაუნდების მეშვეობით. ყველა მხარის მონიტორინგი ერთდროულად ხორციელდება. მონიტორინგი მიზნად ისახავს   ლანსაროტის კონვენციის კონკრეტული ასპექტის ყველა წევრ სახელმწიფოში ეფექტური განხორციელების ხელშეწყობას. ეს, თავის მხრივ, ხელს უწყობს  კარგი პრაქტიკის გაზიარებას და არსებულ კანონმდებლობაში ან პოლიტიკაში ხარვეზების ან პრობლემების გამოვლენას. იმის გათვალისწინებით, რომ არსებული მონაცემების შესაბამისად, ბავშვთა მიმართ სექსუალური ძალადობის შემთხვევების უმრავლესობა "ოჯახის შიგნით ხდება, და ამას ბავშვის ახლობლები და მისი სოციალური გარემოს წარმომადგენლები სჩადიან“
 მონიტორინგის პირველი რაუნდი  (2014-2017) ეძღვნებოდა ბავშვების დაცვას სექსუალური ძალადობისგან, რომელსაც ნდობის წრეში აქვს ადგილი. მიუხედავად იმისა, რომ საქართველო არ  იყო მოცული მონიტორინგის პირველი რაუნდით, ლანსაროტის კომიტეტის მიერ მიღებული რეკომენდაციები საქართველოში კონვენციის სათანადო განხორციელების მნიშვნელოვან წინაპირობას წარმოადგენენ.  
საქართველო ამჟამად მონაწილეობას იღებს ლანსაროტის კომიტეტის მეორე თემატური მონიტორინგის რაუნდში, რომლის ფარგლებში ყურადღება გამახვილებულია ბავშვთა  დაცვაზე საინფორმაციო-საკომუნიკაციო ტექნოლოგიების (ICT) საშუალებით  სექსუალური ექსპლუატაციისაგან და სექსუალური ძალადობისგან.  
მიზნები 
მრგვალი მაგიდის მიზანს წარმოადგენს ლანსაროტის კონვენციის გაცნობა შესაბამისი ორგანოებისა და პროფესიონალებისთვის, საქართველოში ამ კონვენციის ეფექტიანი განხორციელების მხარდაჭერა, და ამ მიზნით კონკრეტული სახელმძღვანელო მითითებების მიწოდება. გარდა ამისა, მრგვალი მაგიდა მიზნად ისახავს საქართველოს ხელისუფლებისა და პროფესიონალების მიერ თვითშეფასების ჩატარებაში დახმარების გაწევას ევროპის საბჭოს და შესაბამისი სფეროების დამოუკიდებელი ექსპერტების მხრიდან. 
მრგვალი მაგიდის ფარგლებში განსაკუთრებულ ყურადღება დაეთმობა ლანსაროტის კომიტეტის მონიტორინგის პირველი რაუნდის შედეგებს, რომელიც ეძღვნებოდა ბავშვების დაცვას სექსუალური ძალადობისგან, რომელსაც ნდობის წრეში აქვს ადგილი, და ასევე იმას, თუ რა ვითარებაა საქართველოში ლანსაროტის კომიტეტის რეკომენდაციების განხორციელების თვალსაზრისით. ასევე, მრგვალ მაგიდაზე წარმოგიდგენთ მონიტორინგის მეორე რაუნდის მიმოხილვას, რომელიც ეძღვნება ბავშვთა  დაცვას საინფორმაციო-საკომუნიკაციო ტექნოლოგიების (ICT) საშუალებით  სექსუალური ექსპლუატაციისაგან და სექსუალური ძალადობისგან.  
მონაწილეები:  
შესაბამისი სახელისუფლებო ორგანოების წარმომადგენლები და სპეციალისტები, რომლებიც მუშაობენ ბავშვებთან დაკავშირებულ ასპექტებზე/შეხება აქვთ ბავშვებთან, კერძოდ:  
· საქართველოს მთავრობის ადმინისტრაციის ადამიანის უფლებათა სამდივნო
· შინაგან საქმეთა სამინისტრო (MoIA) 
· ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტრო (MoIDPLHSA)
· იუსტიციის სამინისტრო  (MoJ)
· დანაშაულის პრევენციის ცენტრი  
· განათლებისა, მეცნიერების, კულტურისა და სპორტის სამინისტრო (MoESCS)
· სახალხო დამცველის ოფისი  (PDO)
· მთავარი პროკურატურა (CPO)
· იურიდიული დახმარების სამსახური  
· საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტი  
· სამართალდამცავი სტრუქტურების, იურიდიული სფეროს სპეციალისტებისა და სხვა სფეროების სპეციალისტების სწავლების ეროვნული ინსტიტუტები, მათ შორის: 
· საქართველოს შინაგან საქმეთა სამინისტროს აკადემია  
· იუსტიციის უმაღლესი სკოლა  
· იუსტიციის უმაღლესი საბჭო
· საქართველოს უზენაესი სასამართლო 
· საქართველოს მთავარი პროკურატურის სასწავლო ცენტრი  
· საქართველოს ადვოკატთა ასოციაცია  
· საერთაშორისო ინსტიტუტები, კერძოდ  UNICEF

· სამოქალაქო საზოგადოების ორგანიზაციები, მათ შორის:  
· ბავშვთა უფლებების სფეროს არასამთავრობო ორგანიზაციების კოალიცია  
· საქართველოს საზოგადოებრივი ჯანდაცვის ფონდი  (PHF)
რესურსები:  
ნდობის წრეში სექსუალური ძალადობისაგან ბავშვთა დაცვის თვალსაზრისით არსებული მდგომარეობის შესახებ ლანსაროტის კომიტეტის 1-ლი და მე-2 განხორციელების ანგარიშებში ასახული შესაბამისი რეკომენდაციები მოცემულია  I დანართში.

 ლანსაროტის კომიტეტის განხორციელების ანგარიშების სრული ტექსტი იხილეთ: 
· ნდობის წრეში ბავშვთა სექსუალური ძალადობისა და სექსუალური ექსპლუატაციისაგან დაცვის შესახებ მოთხოვნების განხორციელების 1-ლი ანგარიში (2015)
· ნდობის წრეში ბავშვთა სექსუალური ძალადობისა და სექსუალური ექსპლუატაციისაგან დაცვის შესახებ მოთხოვნების განხორციელების  მე-2 ანგარიში (2018) 

ლანსაროტის კომიტეტმა ასევე მიიღო  ინტერპრეტაციული დასკვნა ინფორმაციულ-საკომუნიკაციო ტექნოლოგიების გამოყენებით ბავშვთა მიმართ განხორციელებულ სექსუალურ დანაშაულებზე ლანსაროტის კონვენციის გავრცელების შესახებ  . 
დღის წესრიგი
1-ლი დღე 
	09.30 – 10.00
	მონაწილეთა რეგისტრაცია  

	10.00 – 11.00
	გახსნითი სესია  

ლანსაროტის კონვენცია როგორც ბავშვთა სექსუალურ ექსპლუატაციასა და ძალადობაზე სახელწმიფოს რეაგირების გაძლიერების ინსტრუმენტი 

	
	· ნატალია ჯალიაშვილი, საქართველოს მთავრობის ადმინისტრაციის ადამიანის უფლებათა სამდივნოს უფროსი
· ნათია მეზვრიშვილი - შინაგან საქმეთა მინისტრის მოადგილე 
· კრისტიან ურსე, საქართველოში ევროპის საბჭოს ოფისის ხელმძღვანელი 
· საქართველოს პარლამენტის ადამიანის უფლებათა დაცვისა და  სამოქალაქო ინტეგრაციის კომიტეტი (TBC)
· ეკატერინე სხილაძე, სახალხო დამცველის მოადგილე 


	11.00 – 11.30
	ყავის შესვენება, ჯგუფური სურათი, განცხადება პრესისთვის (თუ ასეთი გათვალისწინებული იქნება) 

	11.30– 12.30
	I სესია.
 
ნდობის წრეში ბავშვის მიმართ სექსუალური ძალადობის კრიმინალიზაცია  

	
	ძირითადი მომხსენებელი და საპანელო დისკუსიის მოდერატორი: 
ქ-ნი მარია ჟოზე კასტელო-ბრანკო, იურიდიული მრჩეველი, საერთაშორისო ურთიერთობების განყოფილება, მართლმსაჯულების პოლიტიკის გენერალური დირექტორატი, იუსტიციის სამინისტრო, ლანსაროტის კომიტეტის წევრი (პორტუგალია)  

საპანელო დისკუსია, გამომსვლელები:  
· ანა ივანიშვილი - იუსტიციის სამინისტროს საერთაშორისო საჯარო სამართლის დეპარტამენტის უფროსი სპეციალისტი
· მარინა კვაჭაძე - უზენაესი სასამართლოს ანალიტიკური სამსახურის უფროსი
· მთავარი პროკურატურა (TBC)


	12.30 –13.30
	სადილი 


	13.30 – 15.00

	 II სესია.


სექსუალური ძალადობის შესახებ ეჭვის გაცხადება და სპეციალისტების ტრენინგი: საქართველოს ბავშვთა დაცვის რეფერალური მექანიზმის წინაშე არსებული გამოწვევები და შესაძლებლობები და უწყებათაშორისი თანამშრომლობა ლანსაროტის კონვენციის მოთხოვნების შესაბამისად  

	
	· ანა ივანიშვილი, იუსტიციის სამინისტროს საერთაშორისო საჯარო სამართლის დეპარტამენტის უფროსი სპეციალისტი
· ჟოან ფორნერი - დამოუკიდებელი საერთაშორისო ექსპერტი 
სამუშაო ჯგუფები  


	15.00-

15.15
	ყავის შესვენება

	15.15-

16.45
	III სესია.


ბავშვის საუკეთესო ინტერესების გათვალისწინება სისხლის სამართალწარმოების პროცესში, დაზარალებულთა დაცვა და დახმარების გაწევა ლანსაროტის კონვენციის კონტექსტში, და საქართველოს ბავშვთა დაცვის რეფერალური მექანიზმი 

	
	ძირითადი მომხსენებელი და საპანელო დისკუსიის მოდერატორი:  
· მარია ხოსე კასტელო-ბლანკო, იურიდიული მრჩეველი, ლანსაროტის კომიტეტის წევრი (პორტუგალია)

· მაიკლ ლინჩი, დეტექტივ-ინსპექტორი, გარდა სიოჩანას პოლიციის დეპარტამენტი (ირლანდია)  
საპანელო დისკუსია, სპიკერები 
· ეთერ ცხაკაია - სოციალური მომსახურების სააგენტოს მეურვეობის და მზრუნველობის სამმართველოს უფროსი
· გიორგი მდინარაძე, იურიდიული დახმარების სამსახური (სპეციალიზებული ადვოკატი)
· მთავარი პროკურატურა (სპეციალიზირებული პროკურორი) 
· შინაგან საქმეთა სამინისტრო (საპატრულო პოლიცია)  
· საქართველოს საზოგადოებრივი ჯანდაცვის ფონდი  


	16.45 – 17.15
	I დღის მუშაობის შეჯამება 

	
	მთავრობის ადმინისტრაციის ადამიანის უფლებათა სამდივნო
ევროპის საბჭო



მე-2 დღე - 
	10.00 – 11.15
	IV სესია.

პრევენციული ზომები განათლებისა და ცნობიერების ამაღლების მეშვეობით: სამოქალაქო საზოგადოების, კერძო სექტორის, მედიისა და ბავშვების როლი სექსუალურ ძალადობასთან ბრძოლაში  

	
	ძირითადი მომხსენებელი და მოდერატორი:  
ზუზანა რუტაი, იურიდიული მრჩეველი, ლანსაროტის კომიტეტის სამდივნო 
საპანელო დისკუსია, სპიკერები: 
· მარიამ ჩიქობავა - განათლების, მეცნიერების, კულტურისა და სპორტის სამინისტროს სკოლამდელი და ზოგადი განათლების განვითარების დეპარტამენტის უფროსის მოვალეობის შემსრულებელი
· ეკა ჩოფიკაშვილი - დანაშაულის პრევენციის ცენტრის მეორე დონის პრევენციის სამმართველოს უფროსი
· ანა არგანაშვილი - არასამთავრობო ორგანიზაცია „პარტნიორობა ადამიანის უფლებებისთვის“ 
· მირკა ჰონკო, პროექტის უფროსი ოფიცერი, ევროპის საბჭო:  

ევროპის საბჭოს ცნობიერების ამაღლების მასალების პრეზენტაცია  


	11.15 – 11.30
	ყავის შესვენება


	11.30-

12.15
	V სესია.

ბავშვთა  დაცვა საინფორმაციო-საკომუნიკაციო ტექნოლოგიების (ICT) საშუალებით განხორციელებული სექსუალური ექსპლუატაციისაგან და სექსუალური ძალადობისგან.   

	
	ზუზანა რუტაი, იურიდიული მრჩეველი, ლანსაროტის კომიტეტის სამდივნო

· საინფორმაციო-საკომუნიკაციო ტექნოლოგიების შედეგად ბავშვთა სექსუალური ექსპლუატაციის და სექსუალური ძალადობის შესახებ ლანსაროტეს კომიტეტის მე-2 მონიტორინგის რაუნდის შედეგების გაცნობა
საქართველოს საზოგადოებრივი ჯანდაცვის ფონდი  (PHF)

· ბავშვთა მონაწილეობის შედეგების პრეზენტაცია, რომელიც ორგანიზებული იყო
საინფორმაციო-საკომუნიკაციო ტექნოლოგიების შედეგად ბავშვთა სექსუალური ექსპლუატაციის და სექსუალური ძალადობის შესახებ ლანსაროტეს კომიტეტის მე-2 მონიტორინგის რაუნდის ფარგლებში
ღია დისკუსია  
 


	12.45-

13.45
	დასკვნითი სესია


საქართველოში ლანსაროტის კონვეციის უფრო ეფექტური განხორციელების ხელშეწყობა: კოორდინაციის და თანამშრომლობის მიზნით  ეროვნულ დონეზე განხორციელებული ზომები 

	
	მთავრობის ადმინისტრაციის ადამიანის უფლებათა სამდივნო
ევროპის საბჭო
 

	13.45 -
	არაფორმალური წვეულება  


დანართი 1.  

ნდობის წრეში სექსუალური ძალადობისაგან ბავშვთა დაცვის თვალსაზრისით არსებული მდგომარეობის შესახებ ლანსაროტის კომიტეტის 1-ლი და მე-2 განხორციელების ანგარიშებში ასახული შესაბამისი რეკომენდაციები 
	ნდობის წრეში სექსუალური ძალადობისაგან ბავშვთა დაცვის თვალსაზრისით არსებული მდგომარეობის შესახებ ლანსაროტის კომიტეტის 1-ლი განხორციელების ანგარიში: საკანონმდებლო ჩარჩო

	ნდობის წრეში ბავშვთა მიმართ სექსუალური ძალადობის კრიმინალიზაცია  

	 მუხლი 18§1(b), მე-2 აბზაცი:  ბავშვთან სექსუალური ურთიერთობის დამყარება, როდესაც  ძალადობა ხორციელდება ბავშვის მიმართ ნდობის, ავტორიტეტული ან გავლენიანი მდგომარეობის გამოყენებით, მათ შორის ოჯახში 

	No.
	ლანსაროტის კომიტეტი  

	R.I.1.
	მოუწოდებს მხარეებს, გადასინჯონ თავიანთი კანონმდებლობა, რათა უზრუნველყონ ბავშვთა ეფექტური დაცვა იმ სიტუაციებისგან, როდესაც ავტორიტეტული ან გავლენიანი მდგომარეობის გამოყენებით ძალადობასა აქვს ადგილი.  

	R.I.3.
	მოუწოდებს მხარეებს დანერგონ თავიანთ კანონმდებლობაში ნათელი მითითება შესაძლებელ ძალადობაზე  „ნდობის, ავტორიტეტული ან გავლენიანი მდგომარეობის გამოყენებით“, და თავი შეიკავონ  კონკრეტული სიტუაციების ხისტი ჩამონათვალის ასახვისგან, რადგან ასეთ შემთხვევაში წარმოიქმნება რისკი, რომ ბავშვები სხვა სიტუაციებში დაუცველები დარჩებიან.  

	R.I.4.
	მოუწოდებს მხარეებს გადასინჯონ თავიანთი კანონმდებლობა, რათა დანერგონ ნათელი მითითება "ნდობის წრის" ცნებაზე, რაც გულისხმობს გაფართოებული ოჯახის წევრებს (მათ შორის ახალ პარტნიორებს), ბავშვზე ზრუნვაზე პასუხისმგებელ პირებს (ნებისმიერი სახის ტრენერების ჩათვლით), ან პირებს, რომლებსაც პროფესიონალურ ან ნებაყოფლობით საფუძველზე ბავშვზე კონტროლი გააჩნიათ (მათ შორის პირებს, რომლებიც თავისუფალ დროს ბავშვებზე ზრუნავენ), და ნებისმიერ სხვა პირებს, რომელსაც ბავშვი ენდობა (მათ შორის სხვა ბავშვები). 

	მუხლი  18: სექსუალური ხასიათის დანაშაულების კრიმინალიზაციასთან დაკავშირებული ზოგადი საკითხები  

	No.
	 ლანსაროტის კომიტეტი  

	R.I.9.
	მოუწოდებს მხარეებს გადასინჯონ თავიანთი კანონმდებლობა, რათა მასში სათანადოდ იყოს გათვალისწინებული ნებისმიერი სერიოზული ზიანი, რაც შეიძლება ბავშვს სექსუალური ხელშეუხებლობის დარღვევის გამო მიადგეს, და არ შემოიფარგლონ მხოლოდ ისეთი სექსუალური ხასიათის დანაშაულის კრიმინალიზაციით, როგორიცაა სექსუალური აქტი ან მსგავსი ქმედებები.  

	მონაცემების შეგროვება ნდობის წრეში ბავშვის მიმართ ჩადენილი სექსუალური დანაშაულის თაობაზე 

	 მუხლი 10§2(ბ):მონაცემთა შეგროვების მექანიზმები ან ცენტრები,  ბავშვთა სექსუალური ექსპლუატაციისა და ბავშვთა მიმართ სექსუალური ძალადობის ფენომენის შესწავლისა და შეფასების მიზნით 

	No.
	 ლანსაროტის კომიტეტი  

	R.I.18.
	მოუწოდებს მხარეებს დანერგონ ნდობის წრეში ბავშვთა მიმართ ჩადენილი სექსუალური ძალადობის შემთხვევების  გაცხადების და აღრიცხვის ეფექტური სისტემა, რაც უზრუნველყოფს მონაცემთა შეგროვების სისრულეს. 

	ბავშვის საუკეთესო ინტერესები და ბავშვზე ორიენტირებული სისხლის სამართალწარმოება  

	მუხლი  30§1: ბავშვის საუკეთესო ინტერესები გამოძიებისა და სისხლის სამართალწარმოების პროცესში  

	No.
	 ლანსაროტის კომიტეტი  

	R.I.22.
	მიიჩნევს, რომ როდესაც ბავშვის მიმართ სექსუალურ ძალადობას ჩადის პირი, რომელიც ბავშვის ნდობის წრიდანაა, მსხვერპლი ბავშვი  განსაკუთრებით დელიკატურ მდგომარეობაში აღმოჩნდება ხოლმე, როდესაც საქმე შეეხება ამ ძალადობის გაცხადებას, რადგანაც იგი ჩაიდინა პირმა, რომელსაც იგი ენდობოდა, პატივს სცემდა, და შეიძლება უყვარდა კიდევაც. მხარეებმა განსაკუთრებული ზომები უნდა გაატარონ მსგავს სიტუაციებში, რადგანაც ამან შეიძლება სერიოზული ზეგავლენა მოახდინოს ბავშვის ოჯახურ ცხოვრებაზე და ზოგადად, მის კეთილდღეობაზე. 

	R.I.23.
	მიიჩნევს, რომ ბავშვ მსხვერპლებს უნდა მიეწოდოთ ინფორმაცია და რჩევები, რომლებიც ადაპტირებულია მათი ასაკისა და სიმწიფის დონის გათვალისწინებით, და იმ ენაზე, რომელიც მათთვის გასაგებია,  და გენდერული და კულტურული თვალსაზრისით სენსიტიურია.  

	R.I.24.
	მიიჩნევს, რომ მხარეებმა უნდა მაქსიმალურად უზრუნველყონ და წაახალისონ სისხლის სამართალწარმოების პროცესში მონაწილე სხვადასხვა მხარეებს შორის კოორდინაცია და თანამშრომლობა, რომლებიც დაზარალებული ბავშვის ინტერესებში მოქმედებენ და დახმარებას უწევენ მას. ეს ყოვლისმომცველი და ინტერდისციპლინარული მიდგომა უზრუნველყოფს დამატებით მხარდაჭერას დაზარალებული ბავშვისთვის,  და ზოგიერთ შემთხვევაში, ხელს უწყობს იმას, რომ საჭირო ინტერვენცია არ იქნას დაყოვნებით განხორციელებული, და ძალადობის ფაქტის გამჟღავნებიდან უმოკლეს დროში ბავშვისთვის შეთავაზებული იყოს საჭირო მხარდაჭერა. 

	R.I.25.
	მოუწოდებს მხარეებს უზრუნველყონ, რომ ბავშვის მიმართ სექსუალური ძალადობის შემთხვევებთან დაკავშირებით კოორდინაციისა და თანამშრომლობის სფეროში ჩართულ სხვადასხვა უწყებებს უფლება ექნებათ საჭიროების შემთხვევაში გაუზიარონ ერთმანეთს პირადი ინფორმაცია.  

	R.I.26.
	მოუწოდებს მხარეებს, უზრუნველყონ ბავშვთან გასაუბრება მშობლის/კანონიერი მეურვეების ინფორმირების, ან მათი წინასწარი თანხმობის მიღების  გარეშე იმ შემთხვევებში, როდესაც არსებობს გონივრული ეჭვი ნდობის წრეში სექსუალური ძალადობის თაობაზე, და არსებობს იმის ვარაუდის საფუძველი, რომ მშობლებს/ მეურვეებს შეუძლიათ ხელი შეუშალონ ბავშვს სექსუალური ძალადობის თაობაზე ინფორმაციის გამჟღავნებაში. 

	 მუხლი 14§3, მე-2 აბზაცი:  ოჯახური გარემოსგან მსხვერპლის ჩამოშორება, როდესაც მისი მშობლები, ან მის მზრუნველობაზე პასუხისმგებელი პირები ბავშვის მიმართ სექსუალური ხასიათის ძალადობას ჩადიან  

	No. 
	 ლანსაროტის კომიტეტი  

	R.I.27.
	მიიჩნევს, რომ ნდობის წრეში სექსუალური ძალადობის კონტექსტში დაზარალებულის ოჯახისგან ჩამოშორება განხილული უნდა იქნას როგორც უკანასკნელი საშუალება, და მოცემული პროცედურა, მისი ხანგრძლივობა და ამ ზომის გაუქმებასთან დაკავშირებული პირობები მკაფიოდ უნდა იყოს განსაზღვრული. 

	R.I.28.
	მიიჩნევს, რომ ოჯახში ძალადობის კონტექსტში  ჩარევა და გატარებული ღონისძიებები განსხვავებული ხასიათისაა იმ შემთხვევებში, როდესაც საქმე ეხება ბავშვის მიმართ სექსუალური ძალადობის შემთხვევებს. აქედან გამომდინარე, ოჯახში ძალადობის ყველა შემთხვევებთან დაკავშირებით მკაფიოდ უნდა იყოს გათვალისწინებული ოჯახში  სექსუალური ძალადობისგან დაცვის ზომები. 

	R.I.29.
	მოუწოდებს მხარეებს, ხელი შეუწყონ სამოქალაქო საზოგადოების მიერ შემუშავებული კარგი პრაქტიკის გაზიარებას, რათა უზრუნველყონ ბავშვის  საუკეთესო ინტერესთან დაკავშირებული პრინციპების პატივისცემა, და ნდობის წრეში სექსუალურ ძალადობას დაქვემდებარებული ბავშვებისთვის ყველაზე შესაფერისი დახმარების გაწევის გზების განსაზღვრა.  

	მუხლი 30§2: მსხვერპლთა მიმართ დაცვითი მიდგომა, და იმის უზრუნველყოფა, რომ გამოძიებამ და სისხლის სამართლის პროცესმა არ გამოიწვიოს ბავშვის მიმართ მიყენებული ტრავმის გამწვავება, და რომ სისხლის სამართალწარმოების შემდეგ, საჭიროების შემთხვევაში განხორციელდეს დახმარების გაწევა.  

	No.
	 ლანსაროტის კომიტეტი  

	R.I.38.
	მოუწოდებს მხარეებს, უზრუნველყონ საგამოძიებო და სამართალწარმოების პროცესის დროს შესაბამისი დაცვის ზომების ხელმისაწვდომობა განურჩევლად ბავშვის ასაკისა, განსაკუთრებით იმ შემთხვევებში, როდესაც  ძალადობას ნდობის წრეში ჰქონდა ადგილი. 

	R.I.39.
	მოუწოდებს მხარეებს, გაითვალისწინონ სისხლის სამართლის გამოძიებისა და სამართალწარმოების დროს შესაბამისი ზომებისა და პროცედურების  გამოყენება ბავშვი მიმართ ნდობის წრეში  ჩადენილი სექსუალური ძალადობის სპეციფიკის გათვალისწინებით, რათა არ მოხდეს ბავშვის მიერ განცდილი ტრავმის გამწვავება.  

	R.I.41.
	მოუწოდებს მხარეებს, მოაწყონ ძალადობის მსხვერპლ ბავშვთან გასაუბრება ბავშვზე მორგებულ და კეთილგანწყობილ გარემოში, და არა  იმ ადგილას, სადაც ჩვეულებრივ ტარდება გამოძიება და გამოკითხვა (პოლიცია, საავადმყოფო ან სასამართლო შენობები), ამ სფეროში არსებული საუკეთესო პრაქტიკის გათვალისწინებით, და უზრუნველყონ ასეთი  გარემოს მოწყობა თავიანთ ტერიტორიაზე. 

	R.I.44.
	მოუწოდებს მხარეებს გადასინჯონ თავიანთი პროცედურები, რათა დანერგონ პრინციპი, რომ როდესაც აბსოლუტურად აუცილებელია ბავშვ მსხვერპლთან ერთზე მეტი გასაუბრების ორგანიზება, შეძლებისდაგვარად, და სადაც ეს მიზანშეწონილია, უზრუნველყონ,  რომ გასაუბრება ჩაატაროს იმავე პირმა, და იგივე პირობებში, როგორც პირველი გასაუბრება. 

	R.I.49.
	მოუწოდებს მხარეებს, საკანონმდებლო ღონისძიებებით ან თვითრეგულირების მექანიზმების მეშვეობით, უზრუნველყონ ბავშვი დაზარალებულის პირადი ცხოვრების უფლების დაცვა მედიის მხრიდან ამ უფლების ხელყოფა  კონფიდენციალური ინფორმაციის ან  პირადი მონაცემების გამჟღავნების ან გამოქვეყნების გზით, რომელიც პირდაპირ ან არაპირდაპირ გამოაშკარავებს ბავშვის ვინაობას, კერძოდ, როგორიცაა სურათები, ბავშვის ან მისი ოჯახის დეტალური აღწერა, სახელები და მისამართები, აუდიო და ვიდეო ჩანაწერები. 

	მუხლი 32: აუცილებელი საკანონმდებლო ან სხვა სახის ზომები, რათა უზრუნველყოფილი იქნას, რომ წინამდებარე კონვენციით გათვალისწინებულ დანაშაულებთან დაკავშირებით გამოძიების ან სისხლისსამართლებრივი დევნის დაწყება არ იყოს დამოკიდებული მსხვერპლის მიერ ინფორმაციის ან განაცხადის შეტანაზე, და რომ სასამართლო პროცესი გაგრძელდეს მსხვერპლის მიერ თავისი განაცხადის უკან გატანის შემთხვევაშიც 

	No.
	 ლანსაროტის კომიტეტი  

	R.I.57.
	მოუწოდებს მხარეებს, რომლებსაც არ წარუდგენიათ ინფორმაცია ეროვნულ დონეზე არსებული მდგომარეობის შესახებ, შეისწავლონ არსებული ვითარება ზემოაღნიშნული მოსაზრებების გათვალისწინებით, და თხოვნით მიმართავს მათ, საჭიროების შემთხვევაში, უზრუნველყონ ვითარების გამოსწორება და მისი კონვენციის მოთხოვნებთან შესაბამისობაში მოყვანა. 

	ნდობის წრეში სექსუალური ძალადობისაგან ბავშვთა დაცვის თვალსაზრისით არსებული მდგომარეობის შესახებ ლანსაროტის კომიტეტის მე-2 განხორციელების ანგარიში: სტრატეგიები  

	ბავშვების, სამოქალაქო საზოგადოების, კერძო სექტორისა და მედიის წვლილი  ნდობის წრეში ბავშვთა მიმართ სექსუალური ძალადობის წინააღმდეგ ბრძოლაზე მიმართული სტრატეგიის შემუშავებასა და განხორციელებაში  

	ბავშვთა მონაწილეობა  

	No.
	 ლანსაროტის კომიტეტი  

	R.II.1.
	მიიჩნევს, რომ მხარეებმა ხელი უნდა შეუწყონ ბავშვების განვითარების დონისა და შესაძლებლობების გათვალისწინებით, მათ მონაწილეობას  ბავშვთა მიმართ სექსუალური ძალადობის წინააღმდეგ ბრძოლაზე მიმართული სახელმწიფო პოლიტიკის, პროგრამების ან სხვა ინიციატივების შემუშავებაში და  განხორციელებაში. 

	სამოქალაქო საზოგადოების მონაწილეობა  

	No.
	ლანსაროტის კომიტეტი  

	R.II.2.
	მიიჩნევს, რომ თუ მხარეებს ეს ჯერ არ განუხორციელებიათ, მათ უნდა წაახალისონ სამოქალაქო საზოგადოების მონაწილეობა პოლიტიკის შემუშავებასა და განხორციელებაში, რათა უზრუნველყონ  ნდობის წრეში ბავშვთა მიმართ სექსუალური ძალადობის პრევენცია, და ასევე ამ მიზნით გამოუყონ სამოქალაქო საზოგადოებრივ ორგანიზაციებს ფინანსური მხარდაჭერა.  

	R.II.3.
	მიიჩნევს, რომ თუ მხარეებს ეს ჯერ არ  განუხორციელებიათ, მათ უნდა  ითანამშრომლონ სამოქალაქო საზოგადოებრივ ორგანიზაციებთან, რომლებიც ჩართულნი არიან მსხვერპლთათვის დახმარების გაწევაში, და უზრუნველყონ საკანონმდებლო ან სხვა ზომების მიღება, შიდა კანონმდებლობით გათვალისწინებული მოთხოვნების შესაბამისად, რათა ამ ორგანიზაციებს შესაძლებლობა ჰქონდეთ მხარი დაუჭირონ და/ან დახმარება გაუწიონ მსხვერპლებს მათი თანხმობით სისხლის სამართლის პროცესის დროს, რომელიც ამ კონვენციის შესაბამისად განსაზღვრულ დანაშაულებს შეეხება.  

	კერძო სექტორის მონაწილეობა  

	No.
	ლანსაროტის კომიტეტი  

	R.II.4.
	 მოუწოდებს მხარეებს, გააძლიერონ თანამშრომლობა კერძო სექტორთან, კერძოდ, საინფორმაციო და საკომუნიკაციო ტექნოლოგიების სექტორთან, რათა უზრუნველყონ ბავშვთა მიმართ სექსუალური ძალადობის პრევენცია.  

	მედიის მონაწილეობა  

	No.
	ლანსაროტის კომიტეტი  

	R.II.5.
	იწვევს მხარეებს, გააძლიერონ თანამშრომლობა მედიასთან, რათა ხელი შეუწყონ ნდობის წრეში ბავშვის მიმართ სექსუალური ძალადობის შესახებ სათანადო ინფორმაციის გავრცელებას და დაზარალებული ბავშვების პირადი ცხოვრების პატივისცემას. 

	ნდობის წრეში ბავშვის მიმართ სექსუალური ძალადობის შესახებ ცნობიერების ამაღლება  

	ყურადღების გამახვილება ცნობიერების ამაღლებაზე მიმართულ ღონისძიებებზე 

	No.
	ლანსაროტის კომიტეტი  

	R.II.6.
	მიიჩნევს, რომ იმ მხარეებმა, რომლებსაც ეს ჯერ არ განუხორციელებიათ,  უნდა ჩაატარონ ცნობიერების ამაღლებაზე მიმართული ღონისძიებები, რომლებიც მიზნად ისახავენ საზოგადოების ინფორმირებას ნდობის წრეში ბავშვთა მიმართ ჩადენილი სექსუალური ძალადობის ფენომენის შესახებ, რათა მისი პრევენცია უზრუნველყონ.  

	R.II.7.
	მიიჩნევს, რომ ოჯახში ბავშვის მიმართ სექსუალური ძალადობის  პრობლემა სათანადოდ უნდა იყოს ასახული  ცნობიერების ამაღლებაზე მიმართულ ზომებში, ძალადობის ამ ფორმის პრევენციის მიზნით.  

	ცნობიერების ამაღლებაზე მიმართული სტრატეგიები  

	No.
	ლანსაროტის კომიტეტი  

	R.II.8.
	მიიჩნევს, რომ ბავშვების ცნობიერების ამაღლებაზე მიმართული ღონისძიებები უნდა იყოს ასაკის შესაბამისი, და გამოიყენონ ინტერაქტიული მეთოდები, ასევე საინფორმაციო და საკომუნიკაციო ტექნოლოგიები. 

	R.II.9.
	მიიჩნევს, რომ ნდობის წრეში ბავშვების მიმართ სექსუალური ძალადობის რისკებსა და რეალობაზე ცნობიერების ამაღლებაზე მიმართული ძალისხმევა უნდა იყოს უწყვეტი და სისტემატიური. მხარეებმა უნდა გაითვალისწინონ ეს ღონისძიებები ეროვნულ სამოქმედო გეგმებში  ბავშვთა უფლებების შესახებ. 

	განათლება და სპეციალიზირებული ტრენინგი  

	ბავშვების განათლება  

	No.
	ლანსაროტის კომიტეტი  

	R.II.10.
	მიიჩნევს, რომ იმ მხარეებმა, რომლებსაც ეს ჯერ არ განუხორციელებიათ,    ნდობის წრეში ბავშვთა მიმართ სექსუალური ძალადობის საკითხი უნდა ჩართონ დაწყებით და საშუალო განათლების დონეზე  ბავშვისათვის მიწოდებულ საინფორმაციო მასალებში.  

	R.II.11.
	მიიჩნევს, რომ მხარეებმა უფრო მეტი ყურადღება უნდა მიაქციონ ბავშვებისთვის მიწოდებული ინფორმაციის ადაპტირებას მათი განვითარების დონისა და შესაძლებლობების გათვალისწინებით, და შესაბამისად, ეს ინფორმაცია მათი ასაკის შესაბამისი უნდა იყოს.  

	R.II.12.
	მიიჩნევს, რომ იმ მხარეებმა, რომლებსაც ეს ჯერ არ განუხორციელებიათ, უნდა მიაწოდონ ინფორმაცია სექსუალური ექსპლუატაციისა და ძალადობის რისკის შესახებ სექსუალური განათლების ზოგად კონტექსტში. 

	R.II.13.
	მიიჩნევს, რომ მხარეებმა უნდა  ჩართონ მშობლები (და მოზრდილები, რომლებიც მშობლის ფუნქციებს ასრულებენ) ბავშვებისთვის  ინფორმაციის მიწოდებაში სექსუალური ძალადობის შესახებ, მათ შორის ნდობის წრეში. 

	სპეციალიზირებული ტრენინგი  

	No.
	ლანსაროტის კომიტეტი  

	R.II.14.
	მიიჩნევს, რომ იმ მხარეებმა, რომლებსაც ეს ჯერ არ განუხორციელებიათ,  უნდა მოაწყონ რეგულარული სპეციალიზირებული ტრენინგები ნდობის წრეში ბავშვთა მიმართ სექსუალური ძალადობის შესახებ პოლიციის, პროკურატურის, ბავშვთა დაცვისა და ჯანმრთელობის დაცვის სფეროში მომუშავე პროფესიონალებისთვის.  

	R.II.15.
	მიიჩნევს, რომ იმ მხარეებმა, რომლებსაც ეს ჯერ არ განუხორციელებიათ, გამოყონ  ადეკვატური ფინანსური რესურსების ლანსაროტის კონვენციის 34-ე მუხლის 1-ლი პუნქტით გათვალისწინებულ გამოძიებაზე პასუხისმგებელი პირების, ერთეულების და სამსახურების სწავლებისათვის.  

	სექსუალური ძალადობის შესახებ ეჭვის თაობაზე გაცხადება  

	იმ პროფესიონალების მიერ გაცხადება, ვინც ბავშვებთან შეხებაში არიან  

	No.
	ლანსაროტის კომიტეტი  

	R.II.16.
	მოუწოდებს იმ მხარეებს, რომლებსაც ეს ჯერ არ განუხორციელებიათ,  უზრუნველყონ, რომ შიდა კანონმდებლობით გათვალისწინებული კონფიდენციალობის წესები, რომლებიც სავალდებულოა იმ პროფესიონალებისთვის, რომლებიც ბავშვებთან შეხებაში არიან, არ ქმნიდნენ დაბრკოლებებს ამ  პროფესიონალების მიერ ბავშვთა დაცვაზე პასუხისმგებელი სამსახურებისთვის ნებისმიერი სიტუაციის შესახებ ინფორმაციის მიწოდებაში, როდესაც მათ აქვთ გონივრული საფუძველი მიიჩნიონ, რომ ბავშვი სექსუალური ექსპლუატაციის ან სექსუალური ძალადობის მსხვერპლია. 

	R.II.18.
	მიიჩნევს, რომ იმ მხარეებმა, რომლებსაც ეს ჯერ არ განუხორციელებიათ,   უნდა  გაატარონ შესაბამისი საკანონმდებლო ან სხვა ზომები, როგორიცაა ცნობიერების ამაღლების კამპანიები, რათა ხელი შეუწყონ, რომ ნებისმიერმა პირმა, ვინც იცის, ან ეჭვობს, რომ ბავშვი არის სექსუალური ექსპლუატაციის ან სექსუალური ძალადობის მსხვერპლი, მიაწოდოს ამის თაობაზე ინფორმაცია კომპეტენტურ სამსახურებს.  


� ლანსაროტის კონვენციის განმარტებითი ანგარიში, პარ. 48 და 123-125.  

